
“Qəbələ şəhərinə turist səfərlərinin təşkili” layihəsi çərçivəsində
TURİSTLƏR İLƏ Turizm xidmətlərinin göstərilməsi üzrə
 MÜQAVİLƏ № ____


Bakı şəhəri                                                                                                                             __.__.2023-cü il

Bu Müqavilə bir tərəfdən _____________________________________ (ad,soyad,vəzifə) şəxsində təmsil olunan “_______________________________” MMC (bundan sonra “Agent”  adlandırılacaq), digər tərəfdən isə Turist kimi çıxış edən ___________ (şəxsiyyət vəsiqəsi AZE №______________  FİN kod ___________ ) (bundan sonra "Turist" adlandırılacaq) arasında (ayrılıqda “Tərəf”, birlikdə “Tərəflər”) aşağıdakı şərtlər ilə sözügedən müqaviləni bağlamışdılar:


1. MÜQAVİLƏNİN PREDMETİ

1.1. Tərəflər təsdiq edir ki, Agent müvafiq Turoperator ilə Xidmətlərin göstərilməsi barədə müqaviləsinə əsasən və qeyd olunmuş müqavilənin əsas məqsəd və qaydalarını rəhbər tutaraq, Qəbələ şəhərinə turist səfərlərinin satışını həyata keçirəcəkdir. 
1.2. Agent Qəbələ şəhərində turistə qüsursuz və keyfiyyətli şəkildə xidmətlər təqdim edir, Turist isə bütün icazə və qaydalara riayət etməyi və müvafiq ödənişi həyata keçirməyi öz öhdəsinə götürür.
1.3. Bu Müqavilə üzrə təqdim edilən turizm xidmətlərinə aşağıdakı xidmətlər daxildir:

	“TURİST”lərin sayı
	Böyüklər
	

	Səyahət marşrutu
	Bakı - Qəbələ - Bakı

	Səyahət Müddəti (Başlama və bitmə tarixi)
	

	Nəqliyyat Xidməti
	

	Transfer
	

	Otel
	

	Nömrənin Növü
	

	Qida
	

	Ekskursiya
	

	Ödəniş tarixi
	

	Ləğvetmə siyasəti
	

	“Refund” siyasəti
	

	Əlavə Xidmətlər
	

	
	









2. MÜQAVİLƏNİN MÜDDƏTİ
2.1. Müqavilə Tərəflərin onu imzaladığı gündən qüvvəyə minir. Bu Müqavilə ilə nəzərdə   tutulmuş hallar istisna olmaqla, Müqavilənin qüvvədə olma müddəti sözügedən müqavilənin predmetini təşkil edən turun başlama və bitmə tarixlərində etibarlıdır. 


3. TƏRƏFLƏRİN HÜQUQ VƏ VƏZİFƏLƏRİ

3.1. Agentin  hüquqları:

3.1.1. Qəbələyə  turist səfəri üçün Turoperator tərəfindən hazırlanmış turizm zərfinin satışını həyata keçirmək;
3.1.2. Göstərilən xidmətlər üzrə müvafiq ödənişi Turistdən almaq;
3.1.3. Turistin təqsiri səbəbindən Agentə vurulmuş zərərin əvəzini Turistdən tələb etmək.

3.2. Agentin vəzifələri:

3.2.1. Əvvəlcədən razılaşdırılmış qaydada təqdim edilməsi nəzərdə tutulduqda qidalanma yerləri, qiymətləri və vaxtı barədə məlumatları turistə bildirmək;
3.2.2. Səfərlərinin təşkili zamanı xidmətlərin qüsursuz və keyfiyyətli təqdim edilməsinə nəzarət etmək;
3.2.3. Turizm səfərləri ilə əlaqədar baş verə biləcək dəyişikliklər barəsində müvafiq qaydada turistə məlumatlandırmanı həyata keçirmək;
3.2.4. Turisti səyahət zamanı mümkün olan təhlükələr, yerləşmə vasitələrində, istirahət və gəzinti yerlərində dövlət təhlükəsizliyi, ictimai asayiş, daxili intizam, yanğın təhlükəsizliyi və sanitariya-gigiyena qaydalarına əməl etməklə bağlı məlumatlandırmaq.

3.3. Turistin hüquqları:

3.3.1. Əvvəlcədən razılaşdırılmış qaydada sözügedən müqaviləyə əsasən Qəbələ şəhərinə girişi birbaşa təmin etmək məqsədi ilə Agentdən müvafiq zəruri tədbirlərin həyata keçirilməsi üçün dəstək almaq.  
3.3.2. Sərnişinin ölkədaxili reyslərdə 5 yaşadək (əgər o ayrıca yer tutmursa), uşağı özü ilə pulsuz aparmaq hüququ var. Biznes sinifli vaqonlarda uşaq ayrıca yer tutarsa, o zaman tam tarif ilə gediş sənədləri (biletlər) alınır.
3.3.3. Əl yüklərinin daşınması - Qatarlarla şəhərlərarası və şəhərətrafı hərəkət zamanı hər bir sərnişinin bir gediş sənədi (bilet) ilə kiçik əl əşyalarından başqa çəkisi 36 kq-dan çox olmayan, üç ölçüsünün cəmi 140 santimetri keçməyən əl yükünü özü ilə pulsuz aparmaq hüququ var.

3.4. Turistin vəzifələri:

3.4.1. Göstərilən xidmətin dəyərini Agentə tam həcmdə və vaxtında ödəmək;
3.4.2. Agentə səyahət üçün lazım olan sənədləri Agentin müəyyən etdiyi vaxtda və düzgün təqdim etmək;
3.4.3. Taplanma və yola düşmə məntəqəsinə vaxtında gəlmək;
3.4.4. Bütün texniki təhlükəsizlik qaydalarına, o cümlədən yanğından mühafizə qaydalarına, ümumi zəruri tələblərə, şəxsi təhlükəsizliyin və ətraf şəxslərin təhlükəsizliyinin təmin edilməsi üçün qoruyucu və ehtiyat tədbirlərə riayət etmək;
3.4.5. Ətraf mühitin və mədəni irsin mühafizəsi üzrə bütün tələblərə riayət etmək, ətraf və sosial-mədəni mühitə mənfi təsirin minimallaşdırılması və/və ya dayandırılması üzrə bütün mümkün tədbirlərin görmək, yerləşdiyi məkanda daxili intizam qaydalarına riayət etmək;
3.4.6. Ətraf və sosial-mədəni mühitə ziyan vurulduğu halda zərərin əvəzinin tam həcmdə Agentə və ya Qəbul edən tərəfə ödəmək;
3.4.7. Qatarda olan qurğu, avadanlıq və digər əşyaların qorunub saxlanmasını (sındırılmaması, korlanmaması, zədələnməməsi, təyinatı üzrə istifadə olunmaması və s.), həmçinin sanitar-gigiyenik, yanğından mühafizə və texniki təhlükəsizlik qaydalarına riayət etmək;
3.4.8. Qatara və digər nəqliyyat vasitələrinə, otelə öz təqsiri (eləcə də himayəsində olan yetkinlik yaşına çatmayan şəxsin təqsiri ilə) səbəbi ilə zərər vurduqda dəymiş zərəri ödəmək;
3.4.9. Qatarda spirtli içkilərin içilməsi, siqaretin çəkilməsi və günəbaxan tumlarının gətirilib istifadə edilməsi qadağandır. Əks halda cərimə tədbiq ediləcəkdir;
3.4.10. Müvafiq qadağalar barədə məlumatlı olmaq və onlara ciddi şəkildə riayət etmək.



4. MƏXFİLİK VƏ MƏLUMATLARIN AÇIQLANMAMASI

4.1. “Agent” və “Turist”, bu müqavilənin predmetinin və bu müqavilə ilə tənzimlənən münasibətlərin, həmçinin hər iki tərəfə (və ya onların işçilərinə/nümayəndələrinə) verilən konfidensial məlumatın və ya sənədin məxfiliyini qoruyur. Tərəflər məxfiliklə bağlı öhdəliyə bu Müqaviləyə xitam verildikdən sonra də əməl etməlidirlər.



5. TƏRƏFLƏRİN MƏSULİYYƏTİ VƏ MÜBAHİSƏLƏRİN HƏLLİ

5.1. Turist səfərə gecikdiyi halda tam maddi məsuliyyət daşıyır. Bu halda Agent məsuliyyət daşımır və hər hansı bir ödənişi Turistə geri ödəmir.
5.2. Nəqliyyat vasitəsini istifadə etməyən, turda iştirak etməyən qonağın rezervasiyası avtomatik olaraq ləğv olunur və Agent buna görə məsuliyət daşımır.
5.3. Tərəflər, bu Müqavilə ilə nəzərdə tutulmuş öhdəliklərin icra edilməməsi və/və ya lazımi qaydada icra edilməməsinə görə Azərbaycan Respublikasının qanunvericiliyinə uyğun olaraq məsuliyyət daşıyırlar.
5.4. Tərəflər arasında bu Müqavilə ilə əlaqədar yaranan mübahisələr danışıqlar yolu ilə həll edilir. Bu yolla razılıq əldə olunmayan mübahisələrə Azərbaycan Respublikasının müvafiq məhkəmələrində baxılır.

6. MÜQAVİLƏYƏ ƏLAVƏ VƏ DƏYİŞİKLİKLƏRİN EDİLMƏSİ VƏ ONA XİTAM VERİLMƏSİ İLƏ BAĞLI MÜDDƏALAR

6.1. Bu Müqaviləyə əlavə və dəyişikliklər Tərəflərin yazılı razılığı ilə edilir. Belə əlavə və dəyişikliklər yazılı olmaqla Müqavilənin ayrılmaz hissəsi hesab edilir. 


7. QARŞISIALINMAZ QÜVVƏ (“FORS MAJOR”)

7.1. Qarşısıalınmaz qüvvə (fors-major) dedikdə Agentin və ya Turistin Müqavilədə nəzərdə tutulan öhdəliklərini yerinə yetirə bilməsinin qarşısını alan yaxud buna mane olan, qarşısıalınmaz qüvvənin təsirinə məruz qalan Tərəfin nəzarəti xaricində olan və onun səhvi və ya laqeydliyi nəticəsində baş verməyən, Müqavilə bağlandığı anda qabaqcadan görülməsi, yaxud təsirinin ağlabatan üsullarla aradan qaldırılması mümkün olmayan hallar başa düşülür.
7.1. Fors-major hallara müharibələr (həm elan olunmuş, həm də olunmamış), ümumi səfərbərliklər, qiyamlar və ya inqilablar, embarqo və sanksiyalar, təbiət hadisələri, epidemiyalar, epizootiyalar, dövlət və hökumət qərarları, yanğın, partlayış yaxud terror aktları, tətillər və bu kimi digər hallar aid edilir.
7.2. Fors-major hala məruz qalan tərəf bu barədə ağlabatan müddətdə qarşı Tərəfə yazılı (bildiriş) və şifahi məlumat verir və bu bildirişin verildiyi gündən etibarən müqavilə üzrə öhdəliklərinin yerinə yetirilməsindən və öhdəliklərini yerinə yetirməməyə görə hər-hansı digər məsuliyyətdən azad edilir. Qarşı Tərəf də belə bildirişi aldığı gündən etibarən öz öhdəliklərinin icrasını dayandırır.
7.3. Fors-major hala məruz qalan Tərəf onun təsirinin aradan qaldırılması və öz öhdəliklərinin icrasının bərpa edilməsi üçün bütün ağlabatan addımları atmalıdır. Fors-major halın təsirləri aradan qalxdığı halda təsirə məruz qalan tərəf digər Tərəfə bu barədə dərhal bildiriş verir və Müqavilənin axımı bərpa edilir.
7.4. Fors-major qüvvənin təsiri Tərəfləri Müqavilə predmeti üzrə nəzərdə tutulan ağlabatan nəticələri əldə etməkdən əhəmiyyətli dərəcədə məhrum etdikdə, yaxud oların vəziyyətini əhəmiyyətli dərəcədə pisləşdirdikdə hər iki Tərəfin Müqaviləni qarşı tərəfə məlumat verməklə ləğv etmək hüququ var.



8. ƏLAQƏ

8.1. Agentin əlaqə üçün nümayəndə(ləri)si təyin edilir:

8.1.1. _________________________________

8.1.2.    _________________________________


9. YEKUN MÜDDƏALAR

9.1. Müqavilə Azərbaycan Respublikasının qanunvericiliyinə uyğun olaraq şərh edilir.
9.2. Müqavilə Azərbaycan dilində, eyni hüquqi qüvvəyə malik 2 (iki) nüsxədə tərtib edilmişdir. 
9.3. Bu Müqavilə ilə tənzimlənməyən məsələlər Azərbaycan Respublikasının qanunvericiliyi ilə tənzimlənir.

4. Tərəflərin rekvizitləri

	Agent
“-------------------” MMC

VÖEN: 
Bank: 
VÖEN: 
H/h: 
M/h: 
S.W.I.F.T.:
Kod: 

------------ ___________---------


M.Y.
	Turist
Şəxsiyyət vəsiqəsi AZE № 
Fin kod:





Turist___________




Səhifə 2 (2)

